
   Килсем, тăван, хăна пул.

Сирĕн ырă кăмăлсем

йывăç çинчи улмасем.

Пиçнисене татар-и,

сĕтел çине лартар-и.

Урпа сăри ăсăпăр,

кăмăлтан калаçăпăр.



Юрла, тăван, чунна уç.

Сирĕн ырă сассăрсем

пĕкĕ çинчи шăнкравсем.

Турă лаша тытар-и,

кӳме кӳлсе тухар-и.

Ял-ял витĕр кайăпăр,

сассемпе мухтанăпăр.



Ларсам, тăван, ларса кан.

Сирĕн хаклă ĕçĕрсем

сарă хумлă уй-хирсем.

Пуйăс çине ларар-и,

Шупашкара каяр-и.

Хулапа паллашăпăр,

хамăрпа мухтанăпăр.



Шутла, тăван, шутла-ха.

Пирĕн паттăр таврашсем

космосра вĕçеç вĕсем.

Туслă кил-йыш пулар-и,

çĕр-шыв мулне пухар-и.

Тĕнче картне тухăпăр,

чăваша та мухтăпăр.

  